
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
১০০
চিত্ত-মুকুর।





৭




নিরখি সে বেশ হইয়া উতলা,

প্রাণেশের পাশে ছুটিলেক বালা,

কুণ্ডল সঘনে, দুলিল পবনে,

হেরিল সে বেশ রাজন ফিরে।





৮




“নাথ” বলি বক্ষে জড়ায়ে অমনি,

তরুর শাখায় যেমতি ফণিনী,

চাহি মুখ পানে, কাতর বচনে,

জিজ্ঞাসিল কেন মলিন বেশ।





৯




চুম্বিয়া ললাটে, চুম্বিয়া নয়ন,

বিষাদ, গম্ভীরে কহিল রাজন,

“বুঝিবে কি পৃথে, কি ভাবনা চিতে,

রমণী কি বুঝে বীরের ক্লেশ?”





১০




“নারীর হৃদয়, সুধুই কোমল,

প্রেম অভিমান অভিনয়-স্থল,

সমর ভাবনা, প্রেয়সি জান না

বুঝিবে না তুমি চিন্তা আমার।”

